
Uvod 
Oprema koja se koristi za unošenje i izdavanje podataka koji se obrađuju u računaru, najčešće se 
nazivaju –periferijske jedinice (jer se nalaze izvan računara, tj. centralne jedinice). Putem ulaza i izlaza 
(I/O), računar dobija informacije iz vanjskog svijeta i šalje rezultate natrag. Ulazni uređaji služe za unos 
podataka u računar. 
U ulazne uređaje se ubrajaju: 
tastatura (keyboard), 
miš (mouse), 
mikrofon, 
skener, 
kamera, 
CD-ROM, 
DVD, 
hard disk itd. 
Izlazni uređaji služe za prikazivanje, štampanje, pamćenje, razmjenu i emitovanje podataka iz računara. 
Izlazni uređaji su: 
monitor, 
štampač (printer), 
projektor, ploter, 
zvučnike, 
CD-ROM, 
DVD, 
hard disk itd. 
Neki uređaji su ujedno ulazni i izlazni. Zato ih zovemo jednim imenom I/O uređaji i to su: modemi, mrežna 
kartica, zvučna kartica, USB port, monitor osjetljiv na dodir (touch screen) itd. 
Ulazno-izlazni uređaji (I/O) 
Tastatura 
Tastatura (keyboard) je najzastupljeniji ulazni uređaj pomoću kojeg upravljamo računarom, te njome 
unosimo znakove i tekst. Iako današnje tastature sadrže 104 tipke, one mogu izvesti mnogo više znakova 
i funkcija kombinovanjem postojećih. Tastatura se uključuje u okruglu utičnicu (PS/2 - Personal System/2) 
na zadnjoj strani kućišta. Sve više su u upotrebi i bežične tastature koje nemaju kabal koji bi ih spojio sa 
kućištem. 
Alfanumerički dio tastature čine slova i brojevi kao i znakovi interpunkcije. Oko ovih tastera se nalaze 
upravljačke tipke: Tab, Caps Lock, Shift, Ctrl, Alt, Space (ili razmak), Backspace . 
Tipka Tab služi za pomjeranje kursora (kursor je znak koji pokazuje poziciju na monitoru gdje će se 
pojaviti simbol koji unosite sa tastature) za određeni broj pozicija. 
Tipka Caps Lock (u gornjem desnom uglu ima i lampica sa istim nazivom) utiče samo na slovne tastere. 
Kad je Caps Lock uključen (lampica svijetli) pritiskom na slovne tastere ispisuju se samo velika slova 
inače samo mala. 



Tipka Shift se koristi u kombinaciji sa drugim slovnim tasterima da bi se unijelo veliko slovo. Naime, držeći 
tipku Shift pritisnutu i pritisnuvši jednu slovnu tipku unijećete veliko slovo. Takođe, tipka Shift služi za unos 
gornjih simbola sa tastature (! $ % & / “ # ? *) na isti način, selekciju više elemenata itd. 
Tipka Ctrl (Control) se koristi u kombinaciji sa drugim tipkama i zavisno od toga ima razne funkcije za 
različite programe. Na pr. Ctrl+Alt+Del za restartovanje računara, Ctrl+W za zatvaranje dokumenta.Da 
otvorite listu svih prečica u Word-u otvorite meni Tools zatim Macro pa Macros. 

